
R. Nan ou sous lavi, nan limiè-ou la nou ouè 

Limiè k-ap montré nou chemin pou-n suiv ; 

Soufrans sou tè-a pa anyin dévan gloua 

K-ap tann nou nan sièl la an kantité. 

  

Ps 36,10 ; 27,1 ; 78,14 ; 89,16 ; 105,39 ; Ex 13,21 ; 

Is 4,5 ; 9,1 ; 60,19 ; Ap 21,23 ; 22,5 ; Sg 7,26 ; 

10,17 ; 18,3 ; Ep 5,14 ; 2 Co 3,18 ; He 1,3 ; Jn 8,12. 

 

Rm 8,18 
1. Jézu pran avèl-l ni Piè, ni Jak, ni jan, 

Li monté avèk yo sou mòn ki ro ; 
Yo té pou kont yo, yo t-apral lapriyè, 
Li vi-n transfiguré dévan yo tout.  

Mc 9,2 

2. Rad li vi-n kléré tou blan tankou lanèj, 
Pa gin savon sou tè k-blanchi konsa ; 
Eli ak Moyiz vi-n parèt dévan yo, 
Yo té rét ap palé avèk Jézu. 

Mc 9,3-4 

3. Piè pran laparòl, li di Jézu : « Rabi, 
Li bon pou-n isit la, ann fèt toua tant : 
Pou ou, pou Moyiz, épi pou Éli tou ». 
Li pa-t konn sa pou-l di : yo té sézi. 

Mc 9,5-6 

4. Yon niaj vi-n rivé, li fè lonbraj sou yo ; 
Épi anndan niaj la yon voua soti ; 
Li t-ap di konsa : « Sa-a sé Pitit mouin-an, 
Sa-m rinmin anpil la, sé pou-n kouté-l ! » 

Mc 9,7 

5. Yo gad toutotou, yo pa ouè pèsòn minm 
Sof Jézu pou kont li ansanm ak yo ; 
Li pasé yo lòd pou pa di pèsòn sa 
Anvan-l résisité sot nan lanmò. 

Mc 9,8 

6. Transfigirasion, sé sign gloua Granmèt la 
Apré soufrans lanmò défigiré-l. 
Apot yo sèvi témouin réziréksion-l, 
Yo minm k-ap témouagné l-défigiré. 

 

7. Sèl pitit li-a, sa-l rinmin anpil la, 
Sa-l fè nan viéyès la, ti Izaak, 
Abraam ofri-l sou tèt mòn Moriyya ; 
Bondié ménajé li, li t-ap sondé-l. 

Gn 22,1-18 

8. Si Bondié pou nou, kilès ki kab kont nou ? 
Li pa réfizé nou Pitit li-a, 
Li livré-l pou nou, konsa li pa kapab 
Pa ba nou avèk li tou sa-k ginyin. 

Rm 8,31-32 

9. Sa-k ap akizé moun Bondié chouazi yo, 
Paské sé Bondié minm ki jistifié ? 
Sa-k kab kondané ? Jézu mouri, l-lévé, 
Li adouat Bondié-a, l-ap défann nou. 

Rm 8,33-34 
 
 
He 7,25 ; 1 Jn 2,1-2 ; Job 16,19-21 

10. Mouin gin konfians fèm, malgré m-di m-ap soufri ; 
Lanmò sin Granmèt yo gin pri dévan-l. 
Mouin sé sèvitè-ou, pitit sèvant ou-a, 
Ou kasé chinn moun yo, m-ap fè louanj ou. 

Ps 116,10-15-19 


